
«Баткен белектери» («Дары Баткена») 
бренди
Рынокто эң алгач 2011-ж. пайда болду. Ар-
түрдүү азык-түлүктөргө тиешеси бар. Бир 
гана коюлган талап – продукция Кыргыз-
стандын Баткен облусунда өндүрүлүп чыккан 
болуусу керек. 

     «Баткен белектери» брендинин айыл-чар-
ба рыногунда пайда болушунун тарыхы 
өзгөчөлүү жана түпкүрү эл менен байланыш-
кан. Баткендин эли өзү Бириккен Улуттар Ую-
мунун Өнүктүрүү Программасына (ПРООН) 
жергиликтүү товарөндүрүүчүлөрдүн продук-
цияларын сатылышын заманбап деңгээлге чы-
гарууга жардам берүүсүнө кайрылган.
Баткен базары…  Бул жерде дыйкандардын оор эм-
гегинин натыйжасы алып-сатылууда. Жергиликтүү 
фермелер тамекиден баштап кулпунайга чейин 
ар-түркүн продукцияларды өндүрөт. Бирок, эң 
кеңири таанымал болгон жана суроо-талапка ээ 
болгон, албетте, баткендик күрүч менен өрүк. 
       Баткендин өрүктүн даамдуулугу жана, эң не-
гизгиси, анын даарылык касиети бүгүн эч ким-
ди күмөн санатпаса керек. Алардын чет мам-
лекеттердеги чоң шаарлардын базарларында 
баасы жылдан жылга өсүүдө. Бирок бул өзгөчө 
продуктылардын өстүрүүчүлөрүнүн өзүнө му-
нун эч кандай таасири тийген жок: фермер-
лер мурдагыдай эле кургатылган өрүктү ар-
зан баада анча жагымсыз шарттарда сатууда. 
     Ушундай эле көрүнүшкө баткендин күрүчү 
да ээ. Көп тажрыйбалуу ашпозчулар бүгүн 
күрүчтүн башка сортторуна даамдуулугу жа-
гынан да, даярдоо жагынан да алдырбаган 
дал ушул баткендик күрүчкө артыкчылык бе-
ришет. Бирок, ал дагы азыр Баткендин ба-
зарында өзүнүн татыктуу ордун таба элек.  
      Бул эки учурда тең негизинен пайданы про-

дукцияларды дүң сатып алып-сатуу менен 
иштеген ортомчулдар көрүүдө. Башка жак-
тагы базарда чекене сатуудан баасы кыйла 
жогорулап жатканы аз келгенсип, башка ба-
зарларга Баткендин продукциясы бөлөк мамле-
кеттердин бренди менен чыгарылып сатылууда. 
            Мындай жагдайды өзгөртүү үчүн жергиликтүү 
фермердик бирикмелердин жана кооперативдер-
дин соода-эксперттик жөндөмүн жогорулатуу, 
анын ичинде баткендик фермерлер өз алдынча 
дүйнөлүк рынокко чыгуу мүмкүнчүлүгүн бер-
ген жаңы соодалык брендди кошо иштеп чыгуу 
иш-чараларын иштеп чыгаруу чечими кабыл 
алынган. Себеби дал ошол чет өлкөлөрдө эколо-
гиялык таза азык-түлүктөр жогорку суроо-талап-
ка ээ болгондуктан аларга татыктуу баа берилет.
        “Баткен белектери” бренди баарылап ойлоп 
табылган. Бул бренд кулакка жагымдуу жана эң 

«Баткен белектери»: 
Бул башталышы гана..!

негизгиси анын аты затына жараша. Соода брен-
дин ашкерелөө боюнча бардык иш-аракеттерди 
ПРООН долбоору өзүнө алган. Бүгүн бул бренд 
менен Баткен тоолорунун этегинде өскөн 
мөмөлөрдөн кайнатылган вареньелер, хими-
кат колдонулбай өстүрүлгөн күрүч, уникалдык 
баткен өрүгү жана анын башка бардык чыга-
рылмарлары, алыскы талаалардан жыйналган 
бал сыяктуу продукциялар чыгарылып жатат. 
Жергиликтүү ишкерлердин айтымында, “Баткен 
белектери” бренди менен чыккандан алардын 
ишинин өнүгүүсүнө кошумча шарт жана продук-
циянын сатылышына жаңы мүмкүнчүлүк түзүлөт 
экен. Ишкерлер өз жери үчүн сыймыктануу да 
пайда болот экенин айтууда.  Бирок алар ошону 
менен бирге чоң жоопкерчилик да пайда болуп, 
продукциянын сапатын үзгүлтүксүз жакшыр-
тып туруу талабы пайда болорун да белгилешет. 
       ПРООН долбоору башынан баштап ушул 
күнгө чейин товарларды “Баткен белектери” 
бренди менен чыгарып жаткан ишканалардын 
акыбалын билип турат. Керек болгон учурда 
аларга консультация, техникалык же материал-
дык жактан жардамын берип турат. ПРООНдун 
кызматкерлери бир кезде баштап койгон бул иш 
өзүнүн үзүрүн бере баштаганын билдиришет:
-    ишкерлер соода жүргүзүүнүн негизги прин-

циптери, сапаттуу жана экологиялык жактан таза 
продукция өндүрүү тууралуу кошумча билим 
алышты; 
-    көпчүлүк жергиликтүү өкмөт уюмдары өз ай-
магында соодага жана экологиялык жактан таза 
продукция өндүрүүгө көмөк көрсөтүү чечимин 
кабыл алышкан;
 -   бизнес-процесске катышуучу бардык ишка-
наларданы оротосунда продукцияны биргеле-
шип жылдыруу максатында тыгыз байланыштар 
түзүлүүдө;
-    бара-бара соода түйүндөрүнө, кайра иштетүү 
ишканаларына, а түгүл коңшу өлкөлөргө түздөн-
түз товар жеткирүү каналдары бекемдөөдө;
-    фермердик бирикмелер жана кооперативдер 
азыр кайра иштетүүнүн жаңы багыттары жана 
өндүрүлгөн продукциянын упаковкалоону көздөп 
жатышат.

   Р.S. “Баткен белектери” бренди менен азыр көптөгөн эл-аралык
   көргөзмөлөргө келгендер таанышып, анын продукцияларынын 
   сапатына баа беришти. Алдыда баткендик ишкерлердин ушул
   сыяктуу көргөзмөлөрдүн дагы бир катарына катышуусу 
   кутулуудо. Ишкерлердин айтымында,  өз соода маркасы 
   болбогондо, мындай   көргөзмөлөргө чыгууга мүмкүнчүлүк 
   бобойт эле...

Баткен күрүчү өзүнүн жүзүн тапты: 
“САПАТЫНА ЖООП БЕРЕБИЗ!” Мирзалим Асранкулов, 54 жашта. Кадамжай району боюнча “Мол Түшүм” 

айыл-чарба кооперативинин менеджери. Он жылдан ашык фермердик таж-
рыйбасы бар.

упаковкалоо жабдыгын, компьютерлерди са-
тып алууга жана цех жайгаша турган имаратын 
ремонт кылууга каражат бөлүп беришкен. Иш 
орундары тузулгөн – азырынча төрт адам иштейт.  
Мирзалим Асранкулов цехтин иштешине көп эм-
гегин да, өз каражаттарын да кошкон. 2011-жыл-
дын апрель айында кайра иштетүүгө күрүчтүн 
биринчи партиясын кабыл алган. Ошондон бери 
жергиликтүү калк оз жеринде кайра иштетүү иш-
канасы бар экенине акырындан көнүп келатат. 
“Азыр баткендин фермерлери күрүчтөрүн базар-
ларда жай дебей, кыш дебей эч кандай ыңгайлуу 
шарты жок абалда сатууга мажбур болуп жаты-
шат. Алып-сатаарларды күтүп отурушат, алар 

болсо келет да кетет. Соодада туруктуулук жок 
болгондуктан, баалар өйдө-төмөн секире берет. 
Биз болсо туруктуулукту камсыз кылуудабыз, - 
дейт цехтин жетекчиси. – Бир күндө цех бир тон-
на күрүчтү кайра ишетип чыгууга жөндөмдүү”.

      Бирок аны баарынан да сыймыктандырган нер-
се: баткен күрүчү эми өзүнүн жүзүн тапкандыгы! 
“Карагылачы, биздин упаковкадагы күрүч кесек, 
таза, экспортко жөнөткөндөн да уялбайсың!” – 
деп, Асранкулов цехинен чыккан продукцияны 
сыймыктанып көрсөтөт. “Баткен белектери” азыр 
шаарлардагы супермаркеттердин көбүндө саты-
лып жатса деле, кадамжайлык ишкердин негиз-
ги максаты – продукциясын чет өлкөлөргө алып 
чыгуу. Өнүгүүнүн мындай жоопкерчиликтүү эта-
бына өтүүгө даярдык көрүү үчүн кайрадан ошол 
эле ПРООН долбоору күрүч өндүрүү бизнесин 
ашкерелөө боюнча уюштуруу иштерин өзүнө 
алуу менен жөлөк болду. “Баткен белектери” деп 
аталышты ПРООНдун семинарларында Баткен-
дик фермерлер өздөрү тапкан. “Мына биздин 
күрүч азыр ушундай, - деп Мирзалим Асранку-
лов жаңыдан конвейерден чыккан упаковканы 
сыймыктануу менен көрсөтөт. – Мына бул жакта 
биздин дарегибиз да бар, кимдир бирөө доо кое 
турган болсо. Бизнести ашкерелөө (легализаци-
ялоо) – бул кошумча мүмкүнчүлүк түзүү гана 
эмес, кошумча жоопкерчилик да кошо пайда бо-
лушу. Ошондуктан биз сапатына жооп беребиз!”

Р.S. Жакында бир эл-аралык азык-
түлүк жарманкеге катышып келүү ме-
нен Асранкуловдун упаковкалоочу цехи 
Бишкектен кургатылган жемиштерди 
поставка кылууга чоң заказ алып кел-
ди. Заказ толугу менен колго упавкала-
нып жатып, жаңы ой пайда болду. Эми 
кадамжайдагы ишкана ПРООНдон кай-
ра жардам суроодо: бизнести мындан 
ары да өнүктүрүүгө өрүктүн данегин 
чаккан, чагылган данектерди кууруучу 
жана ваакумдук упаковкалоо жабды-
гын орнотуу керек. Бул да болсо ошол 
эле “Баткен белектери” болот!  

Бизнестин ийгилиги өз алдынчалыкта:
 “БИРөөНөН КөЗ КАРАНДЫ 

 БОлгуМ КЕлБЕйТ...”
Зиядахан Баатырова, 49 жашта. Эл-аралык уюмдардын бир нече долбоор-
лорун, анын ичинде ПРООНдун  долбоорлорун ишке ашырган фермер..

. Бул жерлер өзүнүн малинасы менен 
белгилүү. Дал ушул факты Кадамжай району-
нун Кызыл-Булак айылынын тургуну Зиядахан 
Батырованы малинаны кайра иштетип чыгуу 
цехин ачууга түрткү болгон. “Бул ишти билбе-
стиктен эле баштап алыптырмын, - деп тамаша-
лайт ал. – Эгерде ошондо бул ишти алып кетүүдө 
кездеше турган кыйынчылыктарды билгенимде, 
эч качан киришпейт элем. Ал эми баштап алган 
соң, аягына чыгыш керек да...”. Ишти болсо Зи-
ядахан Пазыловна ЮНИФЕМден 329 000 сом 
грант утуп алуудан баштаган эле. Ага керектүү 

жабдууларды сатып алып, сегиз аялды чогултуп, 
сырье сатып алып малинанын вареньесинин 2000 
банка болгон биринчи партиясын чыгарды. 
       Баардыгы ойдогудай болгонсуп аткан эле. 
Бирок бир кезде чоң көйгөй пайда болду: иштеп 
чыгарылган продукцияны сатып өткөрүү кый-
ынчылыгы. Эң чоң кылынган заказ 50-100 бан-
ка, цехтин мүмкүңчүлүгү болсо, сезондо 30 000 
банка чыгаруу. Ырас, Ош шаарынан бир чоң 
заказчик пайда болду. Ал Кызыл-Булактын ва-
реньесин өзүнүн бренди менен сатууну сунуш-
таган. Көп узабай мындай көмөктөшүүдөн Ба-
тырова баш тартты. Биринчиден, майда жана 
чоң ишканалардын көмөктөшүүсүндөгү келип 
чыккан жагымсыз шарттарга макул болуш керек 
эле. Экинчиден, цехтин продукциясы заказчик-
тин башка продукциясы менен аралашып чык-
кандыгы кубандырган жок. Себеби, Батырова 
өзгөчө сапаттагы вареньени кайнатуу үчүн жаңы 
үзүлгөн мөмөлөрдү колдонгон. Айылдын ар бир 
үйүндө малина өстүрүлгөн шартта бул кыйын-
га турбайт. Анын үстүнө ал вареньени аз-аздан 
кайнатып турушу үчүн цехке атайын аз көлөмдүү 
идиштерди сатып алган. Мындай иштетүүнүн на-
тыйжасында варенье абдан даамдуу, көрүнүшү 
кооз жана малинанын пайдалуу сапаттары кошо 

сакталат. Чон заказчиктин вареньеси болсо чоң 
көлөмдордо кайнатылат эле, ошонун натыйжа-
сында варенье өңүнөн да, даамынан кетип калат.
        Кыскасы, бирөөнүн “чатыры” астында 
иштөө ыңгайсыз эле... Эмне кылуу керек? Баты-
рова ПРООНго жардамга кайрылат. Сүйлөшүп 
олтуруп, кеңешүүдөн тыянак чыгат: продукция 
өз жүзү менен чыгышы керек. Бул жүз буга чей-
ин таанымал болуп калган “Баткен белектери” 
бренди болуп калды. ПРООН Батырованын биз-
несин ашкерелөө боюнча иш-аракеттерди өзүнө 
алат, б.а. лицензия, сапат сертификатын алуу 
ж.б.у.с. Бардык уюмдардын Бишкек шаарында 
жайгашкандыгын эске алганда, алыскы Кадам-
жайдагы ишкер үчүн бул өтө чоң жардам бол-
ду. Андан тышкары, Зиядахан Пазыловна 2500 
жакын жеке өзүнүн продукциясына таандык 
этикеткалардын биринчи партиясын да алган. 
           2011-ж. “Баткен белектери” бренди ме-
нен цех көлөмү 470 жана 720 грамм болгон 2 360 

банка варенье чыгарган. Ошону менен бирге ар-
кандай выставка/көргөзмөлөргө жол ачылган. 
Алардын биринде Батырова өзүнүн продукци-
ясын толук-кандуу сунуштай алган бизнесмен 
катары Кыргыз Республикасынын токой про-
дуктыларын кайра иштетүү ишканаларынын Ас-
социациясынын мүчөсү болууга сунуш алды. 
Ассоциациянын мүчөсү болуу менен Кадам-
жайлык ишкер продукциясын сатып алуучула-
рын, а түгүл Кыргызстандан тышкары, кеңейтүү 
мүмкүнчүлүгүн алган. “Ушул кенедей этикет-
калардын аркасынан биз оз жүзүзубүздү таап 
алдык, - деп сыймыктанат Зиядахан Батырова. 
– Биздин продукцияны гана алган, болгондо да 
чоң-чоң партиялар менен сатып алган клиенттер 
пайда болду. Эми биз азыр бихи жана кулпунай-
дан кайнатылган варенье, ар турду компоттор-
ду чыгаруу багытын ачууну ойлонуп жүрөбүз.”

.

“Мейкин Европа: Борбордук Азия, Түштүк Кавказ жана батыш КМШ 
өлкөлөрүнүн соодага көмөктөшүү” Программасы бул региондорго долбоор-
ду ишке ашыруудан улам ресурстардын көбөйгөнүнөн көбүрөөк пайда та-
бууга, ошондой эле адамдардын потенциалын өнүктүрүү максатында соода 
жүргүзүүдөн пайда табууга чоң жардам көрсөтөт. Долбоордун өзгөчөлүгү -адам-
дардын потенциалын өнүктүрүү аркылуу сооданы алдыга жылдырып, кеңейтүү 
максатын көздөп, долбоор кеңири жайылып, бир эле учурда он бир өлкөдө ишке 
ашырылууда: Белоруссия, Молдова жана украина, Армения, Азербайджан жана 
грузия, Казахстан, Кыргызстан, Тажикстан, Түркмөнстан жана өзбекстанда. 
Долбоор чегинде өндүрүш, кайра иштетүү, стандартизация, соода маркасын та-
анытуу жана рынокко чыгуу бизнес-процессин курууга чакан жана орто ишка-
налардын соода потенциалын өнүктүрүү үчүн шарттар тузүлөт.

Алдыга койгон айрыкча бир максат бар: 
“БАТКЕНДИН СЫйМЫгЫН 

КАйРА КөТөРүП                
САКТАП КАлуу”

Авазбек Чотбаев, 56 жашта. 1992-жылдан бери фермер. Айыл-чарба 
багытындагы 21 долбоорду ишке ашырган, фермерлерди базар экономика-
сынын негиздери боюнча окуу жүргүзөт.

. Авазбек Чотбаевди эл арасында чөлдү ти-
рилткен адам деп коюшат. Ырас эле: чөлдүн орто-
сундагы көп-көк оазистин пайда болушу – он жети 
жылдык стажы бар фермер Авазбек Жолдошевич-
тин иши. Советтер Союзу ыдырагандан кийин ве-
теринардык билими бар Чотбаев Баткен облусунда 
биринчилерден болуп эми өз келечегиң, балдары-
нын келечегин ойлоо мезгили келгенин түшүнгөн. 
Алгач ал эл катары эле дыйканчылык менен алек-
тенген. Кийин баткендин башка фермерлерден 
айырмаланып өз ишин баштоону чечкен, жак-
шы дагы эки баласы бар, алар жардам берген. 
          Ошентип бул жакта мөмө-жемиш питом-
ниги пайда болгон. Ишкананын ийгилигине 
ишенгендер аз болгон – жер кургак, сугарылбайт, 
климат ысык, айтор ишкананын өнүгүүсүнө эч 
кандай шарт жок эле. Бир гана Чотбаев ишен-
ген! Авазбек Жолдошевич Улуу Ата-Мекендик 
Согушту башынан өткөргөн атасынын насиятын 
эстен чыгарган эмес: “Жакшы адам өзүнөн кий-
ин бакча калтырат”. Мына эми Баткен шаарынын 
жанында бөлүнүп берилген отуз гектар жерде 
гүлдөгөн бакча жайылып жатат. Бул жерде эмне 
гана бак жок: шабдаалы, алмурут, арча, мажрум 
тал, кара өрүк, терек, ит мурун жана башка үч 
миңге жакын бак-дарактар. “Мунун баарын кан-
тип бул жерде өстүрүлдү?!” – деген таң калуулар-
га Чотбаев: “Заманбап технологиялар – тамчы-
лап сугаруу!” – деп, сыймыктана жооп берет.  
 Айылдык адам болгону менен, ал заманбап 
технологиялар деген эмне экенин жакшы билет. 
Дал ушул адам Баткен облусуна биринчилерден 
болуп күндүн энергиясын колдонгон техноло-
гияларды, май чыгаруучу жабдууларды, а түгүл 
компьютерди дагы алып келген. Бирок кийинки 
убакта улуттук мурасты сактап калуу жөнүндө 
көбүрөөк ойлонуп жүрөт. “Айкыркы 30-40 жыл-

да Баткенде өрүктүн көптөгөн жаңы сорттору 
өстүрүлүп көбөйүүдө, бирок байыртадан келген 
“кандек”, “курмайы”, ”мирсанжалы” сорттору 
жоголуп баратат, - деп тынчсызданат фермер. – 
Кантип буларды биздин кийинки муундар үчүн 
сактап калуубуз керек? Азыртан бир аракеттерди 
жасабасак, кийин кеч болуп калышы мүмкүн...”
 Билген адамдар сырткы көрүнүшү та-
тынакай баргек менен көрүнүшү анчейин эмес 
кургатылган өрүктүн даамынын айырмасын 
билишет. Баткендик фермерлер жылдан-жыл-
га экинчисине артыкчылык берилип жатканын 
белгилешет. Азыр дүйнө жасалма кооздуктун 
аркасынан ээрчибей өзүнүн пайдалуу сапатын 

сактаган натуралдык заттарды баалап калды. 
“Биздин “кандек” – бул жүрөк ооруулардын, 
инфаркт, инсульт, тромбоздун чыныгы даары-
сы” - деп, билерман даарыгердей болуп фермер 
Авазбек Чотбаев консультация берет.  
 Базар дагы суроо-талаптын өзгөрүшүнө 
реакция кылып, бүгүн Баткендин базарларын-
да “кандек” сортундагы кургатылган өрүктүн 
килограммы 250 сомдон сатылып башка облу-

старга тонналап кетүүдө. Эгерде ушул эле темп 
менен облустун бакчасынын фондусу иштетил-
се, анда жакында Баткендин сыймыгы эл оо-
зунда эле калат. Дал ушул себептен өз жеринин 
патриоту Авазбек Чотбаев ПРООНго жардамга 
кайрылып, байыркы сорттогу баткендик өрүгүн 
сактап калуу долбоору керектигин сураган. 
     Долбоорду колдошту.  Чотбаевдин мөмө-
жемиш питомнигине болжолу менен бир гектар 
жерге атактуу “кандек” сортунун түрлөрүнүн: “ак 
кандек”, “сары кандек” ж.б. майда көчөттөрүн 
сатып алып отургузганга жардам берилди. Су-
гарууга дагы эле баягы тамчылап сугаруу систе-
масы, тиешелүү жабдыктарды чет мамлекеттен 
сатып алынып келинип орнотулду.  Жеке өзүнүн 
долбоорунун ийгилиги гана эмес жалпы Баткен 
облусунун сыймыгын сактап калуу багытында 
жасап жаткан чоң иш экенин эсинен чыгарбаган 
фермер бир күнгө дагы бул питомник жайгашкан 
жерди кароосуз калтырбайт. Бүгүн ал эмгегине 
ыраазы: буюрса, көчөттөр түптөндү сыяктанат...  

Р.S. Бүгүн эле  «кандек», «курмайы», «мирсанжалы» сортто-
рунун көчөттөрү  баткендин базарларында 150-170 сом турат. 
Салыштыруу үчүн: өруктүн башка сортторунун көчөттөрүн 
20-30 сомго эле сатып алса болот.

АйдАркендик миллионерлердин тАжрыйбАсы: 
“ТОвАР АНЫ САТЫП 
Алуучу КөРгөН
учуРДА гАНА САТЫлАТ”

. Мындан 7 жыл мурда эле Абдиламит Той-
чиев айыл-өкмөтүнүн урматтуу башчысы бол-
чу. Бүгүн болсо ал мамлекеттик кызматта иштөө 
үчүн жаралган эмес экенине толук көзү жетип 
отурат. Буга окшогондор өзүн өндүрүштө жак-
шы сезишет: ырас, жумушу оор, бирок ошол 
эмгегиңдин натыйжасы да көзгө көрүнөт. Дал 
ушул көз караштар Тойчиевди мамлекеттик кыз-
маттан кетип фермер болууга түрткү болгон. 
Андан соң, “АйКӨК” айыл-чарба кооперативин 
уюштуруунун демилгечилеринин бири болгон.
          Өзүнүн иш-аракеттерин негизги багы-
ты катары “АйКӨК” айыл-чарба кооперативи 
үрөндүк картошка өстүрүүнү тандап алган. Бат-
кен облусундагы Айдаркен району эң бийик то-
олуу район болуп эсептелет – деңиз деңгээлинен 
2000 м  жогору. Кыргызстандын түштүгүндөгу 
мындай өзгөчө климаттык шарттар картошка 
өстүрүү үчүн атайын түзүлгөндөй. Жергиликтүү 
фермерлерди сапаттуу үрөндүк картошка менен 
камсыздоо багытына көбүрөөк көңүл бурууну 
биргелешип чечишкен. Германиядан сырье са-
тып алып, эми бир нече жылдан бери немистик 
картошканын сапатын жергиликтүү шарттарга 
ылайыкташтырып, жакшыртуунун үстүндө иш-
теп келе жатышат. Ал үчүн толугу менен мине-
ралдык жер семирткичтерди колдонууну жокко 
чыгарып, «Байкал-М», «Фаравон» органикалык 
препараттарын жана биогумус сыяктуу биоло-
гиялык заттарды колдонууга өтүшкөн. Бүгүн 
кооператив өндүргөн айдаркендик картошканы 
чыныгы экологиялык таза картошка десе болот.
 Базарда дароо 100 тонна мыкты үрөндүк 
картошка ала турган сатып алуучу пайда болгону 
коопреативдин ПРООН менен көмөктөшүүсүнө 

себеп болгон. Продукциясын аз-аздан сатып 
жүргөн “АйКӨК” үчүн мындай кардар менен ке-
лишим түзүүнүн өзү эле чоң ийгилик болчу. Акы-
ры соода ийгиликтүү ишке ашты! Бул окуядан кий-
ин Абдиламит Саматович тамашалап калар эле: 
“Миллионер да болуп көрдүм. Ошол келишим 2 
млн. 200 миң сомдук эле!”. Так ушул окуядан кий-
ин Тойчиев сабак алып чыккан:  товар аны сатып 
алуучу көргөн учурда гана сатылат. Ошол учур-
да кооперативде картошканын суралып жаткан 
көлөмү бар болуп калганы миллиондук келишим-
дин ишке ашканына чоң өбөлгө түздү. Сатып алу-
учу картошканын көлөмүн өз көзү менен көрүп, 
сапатын байкаганга мүмкүнчүлүк алган. Ырас, 

Абдиламит Тойчиев, 47 жашта. Үрөндүк картошка жана башка 
жер-жемиштерди өстүрүүгө багытталган «АйКӨК» айыл-чарба коопе-
ративинин башчысы. Кооперативдин иш-аракетинин негизги багыты 
– мүчөлөрүнүн продукцияларын  сатып-өткөрүүгө көмөк көрсөтүү. 
2005-жылы түзүлгөн.

аны көрүш үчүн... мектептин от жаккан жайы-
на барыш керек эле, ошол кезде “АйКӨК” аны 
сактоочу жай катары пайдаланып жүргөн болчу.
 Ошондо чоң кампа керек экени айкын бол-
ду. Бизнес-долбоор түзүп, керектелүүчү сумма 38 
миң доллар болуп чыкты, ПРООНго кайрылыш-
ты. ПРООНдун соодага комоктошуу долбоору 
коперативди колдоп берүү чечими кабыл алып, 
2010-жылдын ноябрь айында жалпы аянты 500 
кв.м. айыл-чарба продукциясын сактоо сыйдыр-
гычтыгы 500 тонна болгон кенен кампа салына баш-
таган. Негизинен, албетте, үрөндүк картошканы 
сактоо божомолдонгон. Кампа бардык тиешелүү 
талаптарга жооп бергидей болуп салынып жатты: 
анын ичи кургак, караңгы, кышында жылуу, жай-
ында салкын болушу керек эле. Ошондуктан кам-
па 2 метрге жакын жер казылып салынган.  
 2011-жылдын күзүндө кампа ишке кир-
гизилген. Тактык болуш үчүн жана эсеп-кысап-
ты иреттүү жүргүзүү үчүн ар бир капка фермер 
жөнүндө маалымат, каптын ичиндеги продук-
циянын саны жана сапаты жөнүндө маалы-
маттар жазылган этикетка тиркелет.  Албетте, 
биринчилерден болуп ал жакка картошка алы-

нып келинди, бирок дагы башка айыл-чарба 
азык-түлүктөрүн сактоого алууга кампа даяр. 
“АйКӨК” кооперативинин мүчөлөрүнүн саны 
62 адамга өскөнүн жаана алар жылына орто эсеп 
менен 1000 тонна түшүм аларын эске алсак, 
кампаны иштетүүдөн кооперативдин финансы-
лык абалды кыйла жакшыртып алуу мүмкүн. 

Р.S. Кийинки жылы кооперативдин жетекчили-
ги алар өндүргөн картошканын сапатын лаборатория-
лык изилдөөдөн өткөрүп, тиешелүү эл-аралык сертифи-
кат алып, продукцияны Европага экпортко чыгарууну 
пландаштырып жатат. Айдаркендик картошканы сатып алу-
уну каалаган алгачкы кардарлар германиядан табылды.  

Сырьёбу же даяр продуктыбы: 
“Баткендик фермерлердин 

эмгеги канчалык бааланат?”

. Бардыгы рынокту изилдөөдөн баштал-
ган. Изилдөөлөр баткендин өрүгү жана 
анын башка чыгарылмалары чоң-чоң партия-
да Кыргызстандын сыртына чыгарылып кетип, 
ал жактан фасовкаланып, упаковкаларга салы-
нып кыйла жогору баа менен сатылып жатка-
нын көрсөттү. Адатта, баткендик фермерлер-
дин продукцияларынын дүң сатып алуучулары 
Тажикстан менен Өзбекстандын соодагерлери. 
Баткендик фермерлер болсо алар менен атаан-
дашканга кудурети аз болгондуктан, тиешелүү 
суроо-талапка ылайык өндүрүлгөн продукци-
яларын сатууга да мүмкүнчүлүгү жок.  Бирок, 
бул жагдайды өзгөртүү керек экени талашсыз...
      Бул көйгөйлүү маселени чечүүгө катышкан-
дардын бири Муса Нишанов болгон. Албетте, 
жалгыз эмес, өзү жетектеген «Акчечек» коопера-
тивинин мүчөлөрү менен биргелешип. Алардын 
баары Дара айылдык округка кирген Жаңы-Жер 
айылынын тургундары. Бардыгы болуп айыл-
дык округка караштуу жети айыл бар, алардын 
карамагында 700 гектарга жакын өрүк бакчала-
ры бар. Башкача айтканда, ПРООНдун жардамы 
менен “Акчечек” кооперативинин салып жаткан 

айыл-чарба продукциясын кайра иштетүү цехи-
не сырье алда немедей жетиштүү болот. 1946000 
сом болгон долбоордун жалпы суммасынан 
ПРООНдун 75% салымы өрүктөрдүн данегин ча-
гып, кууруп, упаковкалай турган жабдуу сатып 
алууга жумшалды. Жабдуунун өндүрүмдүүлүгү 
– айына 5 тонна. Кооперативдин мүчөлөрүнүн 
25% өз салымы цехти жана сактоочу жай ку-
рууга ж.б. жумшалган. Долбоордун айылдык 

 Муса Нишанов, 38 жашта. 2007-жылы Баткен районундагы 
үрөндүк картошканы жакшыртуу максатында түзүлгөн “Акчечек” айыл-
чарба кооперативинин жетекчиси. 

округдун тургундары үчүн зор маанилүүлүгүн 
эске алып, цех турган жерди жергиликтүү ай-
ылдык округдун жетекчилиги бекер берген.
 Планда цехти 2011-жылдын декабрь айын-
да ишке киргизүү керек. Учурда өндүрүштүк има-
ратты куруу иштери аяктап калды. Айтмакчы, ку-
рулуш иштерине кооперативдин башчысынын он 
сегиз жашар баласы Тилек да жардам берүүдө. Ал 
мектепти аяктагандан кийин атасы менен фермер-
дик ишти улантууну чечти. Муну менен ал туул-
ган жеринин өнүгүүсүнө өз салымын кошмокчу. 
Аңгыча улуу Нишанов дагы бир өзгөчө жабдуу 
коюла турган жерди көрсөтүүдө. Ал – мөмө же-
миштерди кургаткыч жабдык. Бул ПРООН ме-
нен болгон кызматташтыктын дагы бир багыты. 
Бирок бул долбоорго дагы бир тарап катышат, ал 
Баткен облусундагы «Мол Түшүм» аттуу эң чоң 
өндүрүш-тейлөө кооперативи. Анын мүчөлүгүндө 
Баткен жана Кадамжай райондорунун эки миңге 
жакын адам кирет. Муса Нишанов алардын бири 
болгондуктан, ал жетектеген кооперативге мөмө 
жемиштерди кургатуучу жаңы жабдууларды иш-
теткенге ишеним артышкан. Ал жабдуулардын 
экөөсү электр тогу менен иштейт, ал эми бирөөсү 
жалан гана күндүн энергиясы менен иштей тур-
ган жабдуу. Айтмакчы, ушул эле жабдууларда 
ошол жерде өндүрүлгөн продукциянын дагы 
башка түрлөрүн иштеп чыгуу мүмкүнчүлүгү бар. 

Мисалы, Кыргызстандын сыртына да 
белгилүү болгон курут жасап чыгарса бо-
лот. Ошентип, цех жергиликтүү элге көп 
түрлүү кызмат көрсөтүүсү божомолдонууда.

Р.S. Беш жылдын ичинде “Акчечек” кооперативинин мүчөлөрүнүн 
саны үч эседен көпкө көбөйдү, б.а. бери дегенде, Муса Нишановдун 
айылдаштарынан үч эсеге көбү анын баткендик фермерлердин 
эмгегине татыктуу баа берилиши керек дегенин жана аларды сы-
рье өндүрүүчүлөр деген категориядан экологиялык таза даяр про-
дукция өндүрүүчү деген категориясына өтүшү керек экенин кошо 
бөлүшөт.

Өзүбүз үчүн иштейбиз: 
“Адам өзү үчүн бирдеме жаса-
ганда, дайым көңүлдөнүп 
жасайт”

. Бир нече күндөн кийин бул сактагыч жай-
га бир эмес эки фермердик бирикмелердин тала-
аларында өстүрүлгөн айыл-чарба продукцияла-
рынан турган биринчи ящиктер алынып келинет. 
Бул сактагыч жай Кадамжай районунда көп жыл-
дан бери иштеп келе жаткан «Кара-Жыгач» ай-
ыл-чарба кооперативинин жана «Камбар-Ата» 
өз-ара жардамдашуу топторунун Ассоциация-
сынын мүчөлөрү үчүн салынып, иштетилмекчи. 
Ошондуктан сактагыч жай ар бири 40 тонналык 
болгон эки типтүү контейнерден турат. Контей-
нерлерди болочок ээлер атайын Бишкектен ба-
рып алып келишкен. Аларды абдан кылдаттык 
менен тандоо керек эле, себеби сактагыч жайда-
гы температура, анда сакталган продукциялар-

ды бузулбай, товардык келбетин сактап туруусу 
керек. Мында өтө назик продукцияларды сактоо 
каралууда: алма, жүзүм, гилас. Айтор, Кадам-
жай районунун байлыгы болгон өсүмдүктөр.  
    Андан тышкары, дагы башка пландар бар. 
Жергиликтүү фермерлердин өндүрүлгөн 
түшүмүнүн кирешелүүлүгүн жогорула-
туу максатында «Кара-Жыгач» жана «Кам-
бар-Атанын» мүчөлөрү бул жерде керек 
болгон учурга чейин картошка, сабиз ж.б. 
өсүмдуктордүн үрөндөрүн сактоону көздөөдө.
   “Албетте, бул долбоордун ишке ашышы 
ПРООНдун жардамысыз мүмкүн эмес эле”, - дейт 
Бурайма Нишанова. – Биздин эки бирикменин 
тең бардык мүчөлөрү беш миң сомдон чогултуп, 

Бурайма Нишанова,
60 жашта. «Кара-Жыгач» 
айыл-чарба кооперативи-
нин лидери. 

Алтынбек Жакыпов,
32 жашта. «Камбар-Ата» 
өз-ара жардамдашуу топ-
торунун Ассоциациясынын 
лидери.  

Сайдулла Балтабаев, 
46 жашта. Сактагыч жай 
куруу иштеринин   коор-
динатору. «Кара-Жыгач» 
айыл-чарба кооперативи-
нин мүчөсү. 

ал акчага ушул сактоочу жайды салып жатабыз. 
Андан тышкары генератор сатып алдык”. Ал эми 
сактагыч жайга керектелүүчү башка кымбат баа-
луу жабдууларды сатып алууга ПРООНдун долбо-
ору жардам берди. Ошондой эле бирикмелердин 
мүчөлөрүнүн суранычын эске алып, эми чакан упа-
ковкалоочу цехти иштетүү үчүн жабдуу орнотуп 
берилгени жатат. Бардыгы болуп 1 411 000 сомго.  
       Сактагыч жайды дээрлик тишелүү норма-
лар менен иштетүү божомолдонууда -  фермер-
дик бирикменин ар бир мүчөсүнө бир тонна 
түшүм сактоочу жай бөлүнүп берилүүдө. “Биз-
дин балдар көпчүлүгү гилас, шабдалы өстүрүү 
менен алектенишет, - дейт Алтынбек Джакыпов. 
– Алар өтө тез бузула турган продукция, ошон-
дуктан бул сактагыч бизге суудай керек. Бош 
калган жерлерди ижарага беребиз. Акырындап 
мындан дагы пайда таап турабыз. Деги эле сак-
тагыч жай болгондун өзү көп мүмкүнчүлүк берет. 
Бөтөн бизге. Биз өзүбүз Кызыл-Кыя шаарынан 
алыс эме турабыз. Ал жерден жыл бою шаб-
далы, гиластар Россияга дүң сатылат эмеспи”.
       “Азыр биздин алмалардын баасы болжолу 
менен 20 сом киласына. Жаңы жылга жакын ал-
малар чон жук ташуучу унаа менен Россия та-
рапка жөнөтүлө баштайт. Биз ойлойбуз, ошол 
кезде биздин алмаларды баасы да 30 сомого 
чейин чыгат, деп. Кыскасы, ошого чейин кармап 
туруш керек, - деп ой бөлүшөт Бурайма Ниша-
нова. – Буга чеийн биз түшүмүбүздү подвалда 
сактачы элек. Көрсө ал жерден бара-бара же-
миштер кургап баштап, ар бир тоннадан 100-120 

килограмм жоготуу болот экен. Атайын сакта-
гыч жайда болсо, канча койсоң, ошончо аласың”.
                Күз келип калып, аба-ырайы күндөн-
күнгө бузулуп жатканына карабастан, курулуш 
иштери тынымсыз жүргүзүлүүдө. Электр тогун 
киргизип, полду бетондоп, жабдыктарды ишке 
киргизүү жумуштары гана калды. Курулуш иш-
терин координациалоо милдети жүктөлгөн Сай-
дулла Балтабаев ушунчалык бул ишке берилге-
нинен, түшкү тамакты да жумуш ордунан эле 
ичет. “Өзүң үчүн иштеп атканда жумуш оңой 
да, тез да болот экен, - деп, курулуш иштери-
нин жүрүп жатканына кубанат. – Баарылап иш-
тесе, үнөмдүү да болот экен. Мисалы, биз ку-
руучуларга төлөбөйбүз, себеби алар өзүбүздүн 
эле уюмдардын мүчөлөрү.  Адам өзү үчүн бир-
деме жасаганда, дайым көңүлдөнүп жасайт”.

Р.S. Жаңы салынган сактагычта Кадамжай районунун 
эки фермердик бирикмелеринин мүчөлөрү быйылкы 
2011-жылдын түшүмүн сактоону пландаштырууда.   

Заманбап маркетингди өздөштүрүүдөбүз:
 “учурда алынган маалымат – 
ийгиликтин жарымы”

 
 “Баткен шаарынан кишилер келди да алып 
кетишти. Ушинтип кыйналбастан мен дароо эки 
тонна алмамды сатып жибердим”, - деп, былтыр-
кы окуяны Рабат айылынын жаш фермери Эмил-
бек Токтоназаров кубаныч менен эстейт. Эмил-
бектин чоң алма бакчасы бар: “превосходный” 
сортундагы 20 түп, “астраханский” сортундагы 
20 түп, дагы  400 түп “превосходный” сорту-
нун көчөттөрү өсүп жетилүүдө. Өзүнүн тыным-
сыз эмгенинин натыйжасында фермер жылына 
төрт тоннага чейин түшүм алууда. Түшүмүн то-
лугу менен Бишкекке жөнөтөт. Анын баарын 
жүктөп жеткиргенге көп күч жумшалат. Минтип 
үйдөн чыкпай, дүн сатып ийген кайдан! Анын 
10-жылдык тажрыйбасында бул биринчи жолу 
болгон эле. Бар болгону, коңшу Ак-Татыр айы-
лына барып гезитке жарыя берип келген болчу!
   Жергиликтүү гезиттер аркылуу маалымат 
таркатуу – бул, Баткен Маалымат-Маркетинг-
дик Борборунун (БММБ) иш-аракетинин бир 
гана багыты. БММБнын шериктеши Дүйшөбай 
Асановдун айтымында, башка дагы багыты – 
Самаркандек айылындагы базардын ичинде-
ги радиотүйүндүн иштетилиши. Базар болгон 
күндөрү бул жакта Баткен районунун үч айыл-
дык округдарынын:  Ак-Сай, Самаркандек,  Ак-
Татырдын фермерлери чогулат. Андан тышкары, 
тажик айылдарынан да көп  дыйкандар келет.

          БММБнын радиотүйүнү эки жылдан бери 
иштегендиктен, элдер анын кызматынан пайда-
ланып көнүп калышкан. Бирөө товарын сатат, 
бирөөнө жүк ташыгыч унаа керек болот, бирөө  
өзүнүн жеке унаасын сатат, бирөө бирдемесин 
жоготуп алган... “Мына жакында эле бир тажик 
аялга жардам бердик. Ал базардан акчасы, алтын 
шакек, анан калса эки уюлдук телефону менен 
капчыгын жоготуп алыптыр. Радиотүйүн аркы-
луу жарыя кылдык эле, жарым сааттан кийин 
жоголгону табылды. Кубанычы кучагына бат-
паган аял, тапкан адамга ыраазычылыгын бе-

рип кетти”, - деп, баяндайт Дүйшөбай Асанов.
        Радиотүйүн аркылуу кылынган жарыяны 
болушунча көбүрөөк адам угуш үчүн базардын 
ичинде жана тегерегинде беш добушту күчөтө 
турган жабдуулар орнотулган. Базар болгон 
күндөрү радиотүйүнгө отузга жакын адам кай-
рылат. Бирок, БММБ мындан чоң пайда таап атат 
деген эрте. Себеби, жергиликтүү калктын жашоо 
деңгээлине жараша, кызмат көрсөтүүнүн наркы 
да жыйырма сомдон ашпайт. Чогулган каражат-
тардан радиотүйүн жайгашкан жайдын ижара-
сы жана иштеген адамдын эмгек акысы төлөнөт. 
Эгерде каражат  арта турган болсо, Асанов эл 
жактырган музыка жазылган дисктерди сатып 
алат – бир жагынан, элдин маанайын көтөргөнгө, 

экинчиден, кээ бир адамдар кимдир бирөөлөргө 
музыкалык белек жолдоп коюуну каалашат.
                   Дүйшөбай Асанов тогуз жылдан бери ПРООН 
менен тыгыз иштешүүдө. Эми ал өзүн ПРООН-
дун активистимин деп сыйымыктанат. Өзү алы-
скы айылдын тургуну болгон Асанов БММБ ошол 
өндүрүлгөн продукциясын сатуу мүмкүнчүлүгү 
жок алыскы айылдар үчүн жакшы, деп эсептейт. 
Айтмакчы, ал өзү дагы БММБнин жардамы ме-
нен ПРООНдун колдооосунан түзүлгөн жана өзү 
жетектеген фермерлерди колдоо айылдык бор-
бордун абалын жакшыртып алган. Интернет-ре-
сурстарын пайдалануудан (бул мүмкүнчүлүктү 
дагы БММБ түзүп берет) ал зыянкечтер менен 
күрөшүү үчүн жабдууну жана атайын дарылар-
ды  алгылыктуу баа менен сатып алган. Ошон-
дон бери бул фермердик бирикменин жетимиш 
мүчөсү өздөрүнүн бакчаларын даарылап алмак 
түгүл, башка фермерлерге кызмат көрсөтүүдөн 
ортого акча таап алуу мүмкүнчүлүгүн алууда. 
     Ошентип, БММБ аркылуу базар маалыма-
тын чогултуу, иликтөө, таркатуу (анын ичинен 
айылдык маалымат-сервистик борболорду, ай-
ылдык округдарды, консультациялык борбоор-
лорду жана соода брокерлерин тартуу менен 
айылдык товарөндүрүүчүлөрдүн арасында баа-
лар боюнча) механизми иштетилип чыгып кол-
донууда. Баткен облусундагы, Бишкек жана Ош 
шаарларындагы бардык базарлардагы баалар 
боюнча маалыматты, маалымат тактасын, фер-
мерлерге ар кандай кеңештерди ж.б. көптөгөн 
пайдалуу маалыматтарды чагылдырган “Дый-
кан” бюллетенинин чыгарылышы жана окру-
мандарга кеңири таркатылышы жөнгө салынган. 
Андан тышкары, БММБ өзүнө окшогон Биш-
кектеги, Худжанттагы (Тажикстан) жана Урум-
чидеги (Кытай) борборлор менен  маалымат ал-
машуу боюнча шериктештик ишти тургузган. 
            Бүүниса Тороева Ак-Татыр айылындагы 
айыл-өкмөттө социалдык кызматкер болуп иш-

тейт. Ошол эле учурда өзүнүн айылдаштарынан 
БММБ аркылуу таратуу үчүн жарыяларды кабыл 
алат. “Биздин айылда 750 гө жакын түтүн бар, алар-
дын ар биринде өзүнун бакчасы бар. Мага өзүнүн 
түшүмүн дүң сатууну каалагандар кайрылат”, - 
дейт Тороева. Санап көрсө, 2 жылдын ичинде ал 
аркылуу 50 адам өзүнүн жашоо турмушунун шар-
тын жакшыртып алышкан экен. Бүүниса Тороева 
өзү да БММБнын иштегенинен пайда тапкан: “Са-
маркандек базарындагы радиотүйүн аркылуу мен 
1 200 кг өрүк сатып, балама машина алып бергем”. 

   P.S. учурда Баткен облусунун 4500 ашык фермерлери
   БММБнын туруктуу кардарлары, ал эми борбордун
   онлайн маалымат базасына (http://batken.agroinfo.kg)
   күнүнө 130-140 адам кирет.

Миң жылдыкты өнүктүрүү Максаттары

1.  өтө кедейликти жана ачкачылыкты жоюу

2.  Баштапкы жалпы билим берүүнү камсыз кылуу

3.  Эркектер  менен  аялдардын  теңдигин  камсыз  кылуу,  
    аялдардын  укуктары менен мүмкүнчүлүктөрүн кеңейтүү

4.  Балдардын өлүмгө учуроо деңгээлин кыскартуу

5.  Энеликти коргоону жакшыртуу

6.  АИв/ЖИКС, безгек жана башка ооруларга каршы күрөшүү

7.  Экологиялык туруктуулукту камсыз кылуу

8.  өнүктүрүү максаттарында глобалдык өнөктүктү калып-
     тандыруу


